
Uunga siunnersuut Kalaallit Nunaanni pasinapiluttumik kalerriisunik illersuineq pillugu Inatsisartut
inatsisaat

(Aningaasagarnermut Akileraartarnermullu Naalakkersuisoq)

(Siullermeerneqarnera)

Qujanagq siunnersuutip pingaarutillip saggummiunneqarneranut.

Inuiaqatigiinni ikittunnguulluta inoogatigiippugut, sukkut arlaatigut tamatta immitsinnut
ilisarisimagatigiilluta. Taamaattumik inuttut attuumassuteqarnerit sukkasuumik pissutinngorsinnaasarput,
innuttaasutut imaluunniit suleqataasutut suliffimmi pissutsinik maluginiagaraanni, imminut sullinnegq,
kammalaatersoq, ileqqorlunnermik assigisaannilluunniit attuumassuteqartuniik. Taassuma kingunerisarpaa,
inuttut imaanaanngitsunik kingunegarsinnaasarmat, ilisimasaqarluni sassarsimagaanni assersuutigalugu
pisortarisamut ganinnerpamut. Taamaattumik taanna isertuussamik saaffiginnissut pasinapiluttumik
kalerriisunik illersuisut aqqutigalugit pingaartuuvoq tamatta inatsisitigut illersorneqarnissatsinnut.

Tamanna tunngavigalugu Demokraatit annertuumik iluarisimaarpaat, uuminnga inatsisikkut
pasinapiluttumik kalerriisartut illersornegalissammata. Uagutsinnut pingaartuuvoq, atorfilik pisortani
imaluunniit suliffegarfimmi annerusumi toqgissilluni ogaluttuarsinnaappat suliffimmini
egqunngitsogarneranik ilisimasaminik kingunerlutitsinissamik aarlerisuutegarani.

Imaakkajuttarpoq, eqqunngitsut imaluunniit ajornerpaaffiani inatsisinik unioqqutsitsinerit suliffeqarfinni
avataaniit paasinissaat ajornakusoortartoq, ajornannginnerullutilli sulisumit paasissallugit. Uani
pingaartuuvoq, taassuma sulisup pitsaasunik periarfissagarnissaa paasisami nalunaarutiginissaanut
inatsisitigut illersorneqgarnermi innarlerneqarnissaa ersissutiginagu.

Uuma siunnersuutip tamanna qulakkeeqataaffigisinnaavaa.

Naggataatigut pisariaqartippara nunatsinni sineriammi pasinapiluttumik kalerriisartut sapiitssut
gutsaviginissaat, aaqqgissuussamik pisinnaatitaaffimminnik atuereersimasut. Neersortariaavusi, tamatsittut
ajunngitsussaq pillugu suleqataagassi.

Siunnersuut akuereqqullugu innersuussutiginegarpoq Inatsisinullu ataatsimiititaliami
suliareqginneqgarnissaa innersuussutigalugu.

